
Imunizasaun Agora Proteje 
Labarik Sira 

Husi Moras Oi-oin.

Livrinu ne’e fornese informasaun no idea kona ba 
importansia husi imunizasaun vasina foun pentavalent iha 
Timor Leste ba PSF, Xefi Suco no Xefi Aldeia sira, nune’e sira 
bele responde ema nia pergunta no fo korajen ba familia sira 

atu lori sira nia oan ba hetan imunizasaun.

 



        Introdusaun.

    Programa imunizasaun iha Timor-Leste introduz vasina foun 
    pentavalent tuir orariu imunizasaun ba labarik sira.

    Vasina pentavalent sei proteje ba moras hirak nebe kauza husi ‘Hib’ 
    (Haemophilus influenza tipu B) no ida ne’e sai hanesan protesaun 
    adisional husi vasina uluk nebe hasoru diphtheria, pertussis, 
    tetanus, no hepatitis B. 

    Hib kauza moras barak inklui meningitis (infesaun seriu ba 
    kakutak nebe bele oho no halo labarik sira sai alejadu)  no 
    forma seriu pneumonia no moras pneumonia nebe todan. 
    Nasaun hirak nebe mak introduz ona vasina “Hib” hetan ona 
    rezultadu nebe hatudu kazu moras meningitis menus ba bei-beik.

    Programa imunizasaun ne’e nia diak hanesan informasaun diak 
    ida ba inan-aman sira ho sira nia oan.

      Perguntas Hirak nebe mak Bai-bain Ema Husu

Tamba sá Ministerio da Saúde introduz vasina pentavalent iha 
Timor-Leste?
Ministeriu Saude introduz vasina ne’e atu fornese protesaun 
nebe forte hasoru moras oi-oin. Ho vasina pentavalent, bebé 
sira agora bele hetan protesaun diak liu tan husi moras seriu 
meningitis no 
pneumonia nebe kauza husi “Hib”. 
Pneumonia kauza labarik barak mak mate iha Timor-Leste. 
Meningitis mak infesaun oi-oin iha kakutak nebe bele oho ema 
no halo ema sai alejadu. 

Saida mak diak husi vasina foun ba hau no hau nia labarik? 
Diak husi vasina pentavalent mak ita nia bebé sei hetan prote-
saun diak liu tan ba  moras seriu nebe perigu hanesan pneu-
monia no  
meningitis. Vasina ne’e hanesan adisional husi protesaun 
nebe nia 
hetan ona kontra moras diphtheria, tetanus, pertussis, no  
hepatitis B.
Novidade diak mak ita nia oan hetan protesaun extra hasoru 
moras seluk.

Vasina ne’e agora hola parte iha programa imunizasaun ru-
tina. Vasina foun ne’e sei fo iha tempu hanesan ho vasina uluk. 
Vasina foun ne’e ninia efeitu kolateral la hanesan vasina tuan. 
Vasina foun ne’e sei sona iha bebe nia kelen.

      Informasaun Baziku ba Familia Sira: 

     Imunizasaun proteje imi nia bebé sira husi moras oi-oin nebe  
     mak perigu. 
     Programa nasional imunizasaun introduz vasina foun nebe 
     iha forsa  makaas liu atu prevene moras oi-oin nebe mak 
     perigu. 
     Vasina foun ne’e, bolu naran “PENTAVALENT”, agora hola 
     parte iha programa imunizasaun rutina. 
     Tenke lori ita nia bebé idade tinan 1 mai kraik – ba
     imunizasaun  dala 5.  Lori ita-boot nia bebé dala 5 sei 
     kompleta sira nia pakote imunizasaun no  proteje ita nia 
     bebé husi moras oi-oin. 

     Ita nia bebé tenke hetan imunizasaun kompletu molok sira  
     atinji idade tinan 1. 

     Fo premio nebe iha valor boot ba ita nia bebé hodi proteje  
     sira husi moras oin-oin liu husi imunizasaun. 

        Karik iha dalan seluk ba hau nia familia atu livre 
        husi moras oi-oin hirak ne’e?

        Vasina foun ne’e deit maka dalan diak liu atu prevene moras   
       pneumonia no meningitis nebe kauza husi Hib. 

       Iha mós dalan seluk atu reduz risku ba bebé sira husi moras 
       pneumonia.  Ne’e inklui:

       Fo deit susubeen-inan ba bebé durante fulan 6 primeiru.
       Hado’ok bebé husi sigaru suar/ahi suar husi dapur.
       Fo aihan didiak ba bebé depois de fulan 6.
       Hadook bebe husi nia labarik sira seluk nebe hetan moras 
       infesaun respiratoriu. 

          Bebé nia idade                        Fo vasinasaun

Hahu Moris - Tinan                       BCG no Polio

Semana 6 Pentavalent no Polio

Semana 10  Pentavalent no Polio

Semana 14 Pentavalent no Polio

Fulan 9 Sarampu

      Oinsa orariu ba vasina foun pentavalent ne’e? 

      La iha diferensia husi orariu imunizasaun rutina:

	

Wainhira doze primeiru pentavalent fo ona ba bebé, doze seg-
undu sei fo depois de semana 4; no doze terseiru sei fo depois 
de semana 4. 

       Vasina pentavalent seguru ba hau nia bebé ka lae? 

“Efeitu kolateral’ vasina pentavalent hanesan deit ho vasina 
tuan – sona fatin sai mean, sona fatin bubu no moras uit-oan 
maiz ou menus 25% hanesan vasina uluk. Reasaun hanesan 
ne’e sempre akontese iha loron ida nia laran depois de imuni-
zasaun no kleur liu mak loron 1 – 3. Menus husi bai-bain, bebé 
sira dalaruma bele hetan isin-manas ka bele hetan iritasaun iha 
periudu badak.

*Anti tetanus, diphtheria, pertussis, hepatitis B no Hib

Hahu 
moris 
tinan 
   1

Semana 
     6

Semana 
    10

Semana 
    14

  Fulan 
     9

Orariu imunizasaun Timor-Leste mak hanesan tuir mai ne’e. 
Inan-aman sira hotu tenke hatudu no pratika moris saudavel atu 
nune’e sira nia oan bele hetan imunizasaun kompletu tuir orariu. 
Kuandu tarde, ne’e signifika katak loron ida, ita-boot nia oan bele 
hetan risku boot ba moras seriu ida ka rua.

Vizita sentru saúde 
dala 5 

ba imunizasaun kompletu.

Imunizasaun proteje labarik sira 
husi moras .

 


